
Gníomhaíochtaí Molta
•	 Iarr ar na daltaí paidreacha a scríobh ar son na seantuismitheoirí, bídís beo nó marbh.

•	 Déanaidís póstaeir ag cur síos ar ról na seantuismitheoirí maidir leis an gcreideamh a chur ar 
aghaidh.

•	 Crann Ginealaigh & Litreacha Chuig na Seantuismitheoirí: Tóg crann mór sa seomra ranga. 
Scríobhann na daltaí litreacha buíochais chuig na seantuismitheoirí/an mhuintir aosta nó gaol ar 
bith, nó naomh ar bith is ansa leo, agus crochann ar an gcrann iad.

•	 Ceiliúradh an Teaghlaigh: Tabhair cuireadh do na seantuismitheoirí/an mhuintir aosta teacht 
chugaibh, agus bíodh tráth fáilteachais/sólaistí/urnaí ann ina roinntear scéalta agus taithí an 
chreidimh leis na daltaí. 

•	 Bealaí inar féidir leis na daltaí buíochas a léiriú do na seantuismitheoirí i rith Sheachtain na 
Scoileanna Caitliceacha:

o	 Scríobh cárta nó litir chucu ag gabháil buíochas ó chroí leo, ina roinntear cuimhne ar leith nó 
ina luaitear buíochas ar leith as ócáid speisialta a roinneadar leis na seantuismitheoirí. 

o	 Scríobh paidir ghearr buíochais dóibh a mholann an tionchar a bhí acu, agus na daltaí ag 
iarraidh beannacht ó Dhia orthu as an méid a rinneadar leis an gcreideamh a chur ar aghaidh. 

o	 Déan ‘Lá na Seantuismitheoirí’ a reáchtáil in ómós do na seantuismitheoirí ina ndéantar 
póstaeir, ina gcantar amhráin dóibh, ina gcuirtear guí ar a son, agus aitheantas á thabhairt don 
teagasc a thugann siad faoi Dhia dúinn, agus don bhealach ina ngránn siad gan teorainn muid.

o	 Is féidir leis na daltaí le seantuismitheoirí atá i gcéin, nó atá ar shlí na fírinne, paidir nó 
machnamh gearr buíoch a scríobh mar chuimhneachán orthu.

o	 Roinneann na daltaí ‘cuimhne an chreidimh’ – ón uair a roinn na seantuismitheoirí scéal 
cráifeach leo, nó paidir a mhúineadh dóibh, nó inar léiríodar an creideamh i ngníomh.

•	 Bain úsáid as an mbileog oibre thíos.

•	 Bíodh seirbhís urnaí nó tráth urnaí agaibh bunaithe ar an acmhainn thíos.

Réamhrá
Baineann traidisiún luachmhar leis an lá seo ina dtugtar ómós do na seantuismitheoirí, agus 
ina n-aithnítear an ról bunriachtanach atá acusan agus ag an mhuintir aosta maidir leis an 
gcreideamh a thabhairt ar aghaidh, agus sa bhealach ina léiríonn siad gur féidir a bheith beo naofa 
ar feadh an tsaoil. 

Spreagtar na daltaí le bheith buíoch agus le fréamhacha ginealaigh an teaghlach a cheiliúradh. 

Tá súil againn go gcabhróidh acmhainn Sheachtain na Scoileanna 
Caitliceacha 2026 libh. Tá meascán ábhar ann agus moltaí áirithe, níos 
mó ná an méid a bheadh uaibh, is dócha! Rinneamar gach iarracht rogha 
leathan a thabhairt daoibh.

Nóta don 
Oide

Acmhainn Ceoil
‘Grandma’s Hands’ le Bill Withers: 
https://open.spotify.com/track/1qfDfZAvrkSAFrAR2FTQDv

Seinnliosta faoi na Seantuismitheoirí: 
https://open.spotify.com/playlist/3wUYBw0I8u0Q51Us7au1ze

Machnamh Deiridh
‘Ar an gCeathrú Lá Domhanda seo atá tiomnaithe do na seantuismitheoirí, léirímis grá caoin dóibh 
agus do bhaill aosta an teaghlaigh. Caithimis am leo siúd atá díomách agus nach bhfuil dóchas 
sa todhchaí acu a thuilleadh. In ionad an dearcaidh féinlárnaithe a chruthaíonn uaigneas agus 
scoiteacht, bíodh croí oscailte lúcháireach ionainn, ar nós na ndaoine a bhfuil an misneach iontu a 
rá “Ní thréigfidh mé sibh”, agus dul ar aistear úr leo.’

‘Cuirim mo bheannacht, in éineacht le mo ghuí, chugaibhse ar fad, a sheantuismitheoirí agus a 
dhaoine aosta, agus chugaibh siúd go léir atá gar dóibh, agus iarraim oraibh, le bhur dtoil, gan 
dearmad a dhéanamh, paidir a chur ar mo shon.’

An Pápa Proinsias: An Cheathrú Lá Domhanda do  
na Seantuismitheoirí agus do na hAostaigh, 28 Iúil 2024.

Bileog Oibre
Léigh na ráitis seo faoi na seantuismitheoirí agus scríobh do thuairimí fúthu.

1.	 ‘Is seoda i measc an teaghlaigh iad na seantuismitheoirí. Tabhair aire cheart dóibh: Gráigh iad 

agus lig dóibh labhairt le bhur bpáistí!’ – An Pápa Proinsias

_______________________________________________________________________________

_______________________________________________________________________________

_______________________________________________________________________________

_______________________________________________________________________________

2.	 ‘Deirtear leis na seantuismitheoirí gur stair bheo iad i leith na ngarpháistí, gur athdhearbhú faoi 

fhréamhacha an teaghlaigh iad. Ó mo thaobhsa de, agus i dtuairim na seantuismitheoirí atá ar 

aithne agam bíonn a mhalairt, fíor chomh maith. Tugann siad leanúnachas dúinn.’ – Ruth Goode

_______________________________________________________________________________

_______________________________________________________________________________

_______________________________________________________________________________

_______________________________________________________________________________

3.	 ‘Bíodh an ról céanna ag na seantuismitheoirí sa teaghlach agus mar a bhíonn ag seanóirí i rialú na 

tíre. Tá an taithí agus an t-eolas acu a tháinig ó na blianta a chaitheadar i ngleic leis an saol, agus 

bheimis ag súil leis go mbíonn an eagna iontu a leithéidí a mhúineadh don aos óg.’ – Geoff Dench

_______________________________________________________________________________

_______________________________________________________________________________

_______________________________________________________________________________

_______________________________________________________________________________

4.	 ‘Ní thagann meath ar an gcion a léirímid don mhuintir mhuirneach – don bhean chéile nó don 

fhear céile buan, don chlann, do na garphaistí a ngealann ár gcroí, nuair a lagaíonn an corp. Is 

minic a bhainimid inspioráid agus fuinneamh, dóchas agus suaimhneas as an ngrá a thugann 

siad dúinn.’ – An Pápa Leo XIV

_______________________________________________________________________________

_______________________________________________________________________________

_______________________________________________________________________________

_______________________________________________________________________________

Seirbhís Urnaí/Tráth Urnaí

Réamhrá
Baineann traidisiún luachmhar leis 
an lá seo ina dtugtar ómós do na 
seantuismitheoirí, agus ina n-aithnítear 
an ról bunriachtanach atá acusan agus 
ag an mhuintir aosta maidir leis an 
gcreideamh a thabhairt ar aghaidh, agus 
mar a léiríonn siad an bealach inar féidir 
a bheith beo naofa ar feadh an tsaoil. 
Spreagtar na daltaí le bheith buíoch agus 
le fréamhacha ginealaigh an teaghlaigh a 
cheiliúradh. 

Tá ról uathúil thar a bheith luachmhar 
ag na seantuismitheoirí i saol na 
ndéagóirí Caitliceacha. Cothaíonn siad an 
creideamh agus na luachanna fiúntacha trasna na nglún. Nuair a cheiliúraimid go buíoch iad, nuair 
a ghuímid ar a son, nuair a dhéanaimid gníomhaíochtaí cruthaitheacha in ómós dóibh, neartaímid 
an gaol atá eadrainn agus gabhaimid buíochas as an ionchur a dhéanann siad i measc an phobail.

Ceol
‘Grandma’s Hands’ le Bill Withers 

Video: https://youtu.be/TdrChyGb574 

Audio amháin: https://open.spotify.com/track/1qfDfZAvrkSAFrAR2FTQDv 

Siombailí
Tugtar cuireadh do na daltaí ainmneacha na seantuismitheoirí, bídís beo nó marbh, a scríobh ar 
chártaí/nótaí Post-it agus iad sin a chur ar chlár fógraíochta, i bpróca, nó ar bhord ar leith.

Léacht ón Scrioptúr
Léann cuid daltaí, duine i ndiaidh a chéile, sliocht ón Scrioptúr. Ansin bíonn sos gearr le machnamh 
a dhéanamh air.

‘Éirigh i do sheasamh don cheann liath, agus bíodh urraim agat don duine aosta.’ (Léiv 19:32)

‘Ach má tá clann nó clann clainne ag baintreach, tuigidís sin gurb é céad dualgas atá orthu cuidiú 
lena dteaghlach féin agus cúiteamh a dhéanamh lena dtuismitheoirí, mar gurb áil le Dia é sin.’ (1 
Tiom 5:4)

‘Cuimhním freisin ar an gcreideamh glan sin agat. An creideamh úd a bhí ag do sheanmháthair….
agus ag do mháthair. Táim cinnte go bhfuil sé agatsa chomh maith.’ (2 Tiom 1:5)

‘Thug tú teagasc dom ó m’óige, a Dhia … I mo sheanóir liath dom anois, ná déan mé a thréigean, 
a Dhia, chun go bhfoilseoidh mé do chumhacht don ghlúin seo, agus do chumas dá bhfuil le 
teacht. (Salm 71:17-18)

‘Sliocht a sleachta coróin na sean; a n-athair glóir na clainne.’ (Seanfhocal 17:6)


